
SMINTAQALARNING EKOLOGIK-

IQTISODIY XUSUSIYTLARI 
VA ULARNING BARQAROR 

RIVOJLANISH BILAN 
BOG‘LIQLIGI

Toshboyev Muzaffar Muxtorovich
Toshkent Amaliy fanlari universiteti katta o‘qituvchisi

Annotatsiya: Maqolada mintaqalarning ekologik-iqtisodiy xususiytlari va ularning barqaror rivojlanish bilan bog‘liqligi 
o‘rganilgan bo‘lib, unda “barqaror tarqqiyoit” tushunchasi uni iqtisodiy, ijtimoiy va ekologik jihatlari bo‘yicha xorijiy va 
mahalliy olimlar fikrlari o‘rganilgan va tizimlashtirilgan.

Kalit so‘zlar: mintaqa, barqaror rivojlanish, iqtisodiy-ekologik tizimlar, “iqlim o‘zgarishi”, “yashil” iqtisodiyot.
Abstract: The article examines the ecological and economic features of the regions and their connection with sustainable 
development. The opinions of foreign and domestic scientists on the concept of “sustainable development”, its economic, 
social and environmental aspects have been studied and systematized.

Key words: region, sustainable development, economic-ecological systems, climate change, green economy.
Аннотация: В статье рассматриваются эколого-экономические особенности регионов и их связь с устойчивым 
развитием. Изучены и систематизированы мнения зарубежных и отечественных ученых понятия “устойчивое раз-
витие”, его экономические, социальные и экологические аспекты.

Ключевые слова: регион, устойчивое развитие, экономико-экологические системы, “изменение климата”, “зеленая” 
экономика.

K I R I S H
Birlashgan Millatlar Tashkiloti har yili davlatlar ishtirokida iqlim o‘zgarishi muammolariga bag`ishlangan 

sammit o‘tkazadi(Conference of the Parties COP27). Bu sammit 1992-yilda 197 davlat tarafidan BMT iqlim 
o‘zgarishi konvensiyasiga qabul qilingandan boshlab o‘tkazib kelinmoqda. Konvensiyaning asosiy maqsadi ‒ 
yerning  iqlim  tizimiga xavfli antropogen taʼsirning oldini olishga bag‘ishlangan. Birinchi COP 1995-yilda Ispani-
yada bo‘lib o‘tgan бўлса, 2023-yilda COP 28 [1] Birlashgan Arab Amirliklarining Dubay shahrida o‘tkazildi. Unda 
200 ga yaqin davlat vakillari ishtirok etgan konferentsiya birinchi marta qazib olinadigan yoqilg‘idan voz kechish 
zarurligini e’tirof etib, global hamkorlikni namoyish etdi. Bunda Xalqaro metereologiya tashkiloti ekspertlarining 
tavsiyasi bo‘yicha yer sharida havo tempuraturasini 1,5 gradusdan oshirmaslikka va uning salbiy oqibatlariga 
baho berilgan [2]. O‘zbekiston Respublikasi 2015-yildan keyingi davrda BMT tomonidan 2030-yilga mo‘ljallangan 
17 ta maqsad va 169 ta vazifalardan iborat barqaror taraqqiyot dasturini qo‘llab-quvvatlab, barqaror rivojla-
nishning uchta sohalari (iqtisodiy, ekologik va ijtimoiy) bo‘yicha kompleks ishlarni olib borishini maʼlum qildi [3].

So‘nggi paytlarda mintaqalarni tahlil qilishda tizimli yondashuvdan foydalanish faollashdi, bu birinchi 
navbatda, ijtimoiy-iqtisodiy va ekologik tizimlar sifatida o‘rganishda namoyon bo‘ladi. Respublika mintaqala-
rini iqtisodiy-ekologik jihatlarini hisobga olgan holda hududiy barqaror rivojlantiish ahamiyati oshib bormoqda. 
O‘zbekiston Respublikasi Prezidenti Shavkat Miromonovich Mirziyoyev taʼkidlaganidek, “...islohotlarimizning 
uzviyligi va davomiyligini taʼminlash maqsadida “Harakatlar strategiyasidan – Taraqqiyot strategiyasi sari” 
degan tamoyil asosiy g‘oya va bosh mezon sifatida kun tartibiga qo‘yildi. Yangi O‘zbekistonnning taraqqiyot 
strategiyasi milliy rivojlanishimizning yangi bosqichini boshlab beradi” [4]. Shu jihatdan, mamlakat va uning 
hududlarida iqtisodiy salohiyatni oshirish, hududlarda samarali iqtisodiy-ekologik tizimni shakllantirish, ishlab 
chiqarishning turli yo‘nalishlarini rivojlantirish orqali hududlar ekologik xavfsizligini taʼminlagan holda barqaror 
rivojlantirish yuzasidan ilmiy asoslangan taklif va tavsiyalar ishlab chiqish bugungi kunning dolzarb masalala-
ridan hisoblanadi.

M A V Z U G A  O I D  A D A B I Y O T L A R  S H A R H I
Hudud iqtisodiyotini barqaror rivojlanishi zamonaviy iqtisodiyotning fundamental kategoriyalaridan biri 

hisob lanadi. Bu holning tan olingani, anglab yetilgani va ilmiy sharhlashga bo‘lgan intilish mintaqashunoslik 
yo‘nalishining iqtisodiy fanlar tizimi doirasida mustaqil ajralib chiqishiga sabab bo‘ldi (I.Tyunen[5], A.Veber, 
V.Kristaller [6] hamda boshqa olimlarning asarlaridan boshlab mintaqa to‘g‘risida iqtisodiy kategoriya sifatidagi 
nazariy-metodologik tasavvurlarning shakllanishiga yordami berdi. 

Hozirgi paytda mavjud bo‘lgan nazariy yondashuvlar va modellarni (bular A.Veberning transport xarajat-
larini minimallashtirish nazariyasi, G.Xotellinning fazoviy raqobat modellarining tahlili, V.Kristallerning [6] mint-
aqaviy tuzilmalar nazariyasi, U.Izardning [7] mintaqalararo modellar nazariyasi va b.) batafsil tahlil qilgan holda, 
bozor sharoitlariga xos bo‘lgan taraflariga eʼtibor beramiz.

A.G.Granberg [8] fikriga ko‘ra “mintaqa” deganda boshqa hududlardan o‘zining bir qator belgilari bilan farq 
qiladigan hamda o‘zining tarkibiy elementlarining birmuncha zichligi, o‘zaro bog‘liqligi bilan boshqa hudud-
lardan ajralib turadigan muayyan hududni tushunadi. 

V.Kistanovning fikriga ko‘ra, “mintaqa” deganda integratsion kuchlar va jarayonlar o‘zaro birlashib ketgan 
holda tashkillashtirilgan, muayyan toksonomik darajada takrorlanish rejimida amal qiladigan hududiy chek-
langan iqtisodiy butunlikni tushunish zarurligi ta’kidlangan [9]. 

Bunday yaxlitlik bir tomondan xo‘jalik yurituvchi subyektlarning mintaqa “ichida”gi o‘zaro munosabatlarini, 
ikkinchi tomondan tegishli milliy xo‘jalik komplekslari doirasida ham, bir butun global iqtisodiyot doirasida ham 
ko‘p jihatli mintaqalararo munosabatlarni keltirib chiqaradi. Bularning hammasi hududiy raqobatchilik jarayonini 
paydo qiladi, mintaqalarning raqobatchilik muhitidagi rivojlanish imkoniyatlarini va ularning raqobatbardoshlilik 
darajasini belgilaydi.

Barqaror rivojlanish konsepsiyasi – kelajak avlod ehtiyojlarini inobatga olgan tarzda hozirgi zamon kishilik 
jamiyatining o‘zaro uzviy bog‘langan ekologik xavfsiz, iqtisodiy taʼminlangan, ijtimoiy muhofazalangan va insti-
tutsional birlashgan hayot tarzini shakllantirishni o‘z ichiga olgan g‘oyalar tizimidir [10].

Yangi rivojlanish modelini shakllanish jarayonida barqaror rivojlanish paradigmasining evolyutsiyasi “yashil” 
iqtisodiyot konsepsiyasi yaratilishiga olib keldi va jamiyat tabiat tizimlari bilan birga ham ohang rivojlanishi eʼtirof 
etildi [11]. “Global “yashil” iqtisodiyot” konsepsiyasi BMTning atrof-muhit dasturi (2009-yil) doirasida taklif etildi [12]. 

Uning asosiy mohiyati rivojlanishni kam uglerodli iqtisodiyotni rivojlantirishga yo‘naltirish va rag‘batlantir-
ishga, ekologik toza texnologiyalarni joriy etishga va ekologik talablarga javob beradigan transport vositalarini 
yaratishga va qo‘llashga, energiya samaradorligini taʼminlashga va iqlim o‘zgarishi bilan bog‘liq masalalarni hal 
etishga qaratilgan [13]. 

Barqaror taraqqiyot muammosi ikki asosiy yo‘nalishda rivojlanmoqda: birinchisi – bu jamiyatni barqarorlik 
prinsiplari asosida rivojlantirish maqsadlarini belgilab olish va ularga erishishni taʼminlaydigan shart-sharoitlarni 
aniqlashdir; ikkinchisi – barqaror iqtisodiy taraqqiyotni taʼminlovchi omillarni o‘rganish [14]. 

Barqaror taraqqiyot deganda doimiy miqdoriy o‘sish kabi tom maʼnodagi barqarorlik emas, balki ekologik, 
iqtisodiy va ijtimoiy xususiyatlar(triada) inobatga olingan holda “nizosiz” rivojlanish nazarda tutiladi. Oxirgi 
vaqtda xorijda inklyuziv barqaror o‘sish konsepsiyasi (inclusive sustainable growth) ancha mashhur bo‘ldi. 
Uning asosiy qoidalari, shu jumladan, iqtisodiyot o‘sishi surʼatlari va keng doiradagi ijtimoiy muammolar hal 
etilishi o‘rtasida kuchli bog‘liqlik mavjudligi, shu jumladan jamiyatda yaratilgan daromadlarni adolatli taqsimlash, 
bunda aholining nochor qatlamlariga alohida eʼtibor qaratish to‘g‘risidagi xulosa dastlab XX asr 80-yillarida 
olimlar tomonidan ishlab chiqildi [15].

Mintaqa iqtisodini barqaror rivojlantirish masalasiga va uning mezoiqtisodiy jihatlariga eʼtibor qaratgan 
holda, shuni alohida taʼkidlash lozimki, bu, eng avvalo bozor iqtisodiyotiga xosdir. Bunda bazaviy shart-sha-
roitlar va raqobatchilik prinsiplari mezoiqtisodiy tizimlar uchun ham, mikroiqtisodiy tizimlar uchun ham asosan 
bir xil bo‘lib qoladi, o‘z vazifasini samarali ijro eta olish qobiliyati, bozordagi o‘z ulushiga ega bo‘lish, uni saqlab 
qolish va oshirish kabi jihatlar birinchi o‘ringa chiqadi.

Hozirgi zamon bozor iqtisodiyoti globallashayotgan iqtisodiyotdir, u yagona, tuzilishiga ko‘ra nihoyatda 
murakkab va nihoyatda yuqori darajadagi raqobatchiligi bilan ajralib turadigan mikro darajadagi tizimni taqozo 
etadi.

Ushbu tizimning yuzaga kelishi va parametrik xarakteristikalari bozor raqobatchiligiga ham, uning mezoiqti-
sodiy jihatiga ham tobora ko‘proq taʼsir ko‘rsatmoqda, raqobatbardoshlik hodisasi to‘g‘risidagi tasavvurlarning 
rivojlanishi va diversifikatsiyasiga yordam bermoqda. 

T A D Q I Q O T  M E T O D O L O G I YA S I
Tadqiqot jarayonida tizimli va statistik tahlil, kuzatish, guruhlash, taqqoslash, ilmiy bashoratlash va man-

tiqiy yondashuv usullaridan foydalanilgan.

Rivojlangan mamlakatlarda iqtisodiy o‘sish asosini tashkil qilgan hamda o‘tgan asrning 50-60-yillarida bir 
butun takror ishlab chiqarish tizimi sifatida yuzaga kela boshlagan va prognozlarga ko‘ra, XXI asrning ikkinchi 
o‘n yillik oxirlariga kelib, o‘zining pozitiv potensialini ishlatib bo‘ladigan texnologik tizimning kelajakda muqarrar 
ravishda boshqasiga almashinishi obyektiv tarzda asimmetriyaning o‘sishiga (bu jarayon, shu jumladan, anʼa-
naviy texnologiyalarning nisbatan qadrsizlanishi bilan qo‘shilib keladigan “megatexnologiyalar” deb ataluvchi 
texnologiyalarning tarqalishi hisobiga ham sodir bo‘ladi) olib keladi.

Umuman olganda, M.Porterning nazariy qarashlarida, “...jahon iqtisodiyoti sharoitida raqobatdagi barqaror 
ustunliklar ko‘p hollarda va ko‘proq darajada mahalliy ko‘rinishga ega bo‘lib, yuqori darajada ixtisoslashgan 
kasbiy malaka va bilimlar, institutlar, raqiblar, o‘zaro bog‘langan iqtisodiy faoliyat turlari, shuningdek, muayyan 
mamlakat yoki mintaqadagi tajribali isteʼmolchilarning bir yerda to‘planishidan yuzaga keladi. Geografik, 
madaniy va tashkiliy jihatdan yaqinlik axborotdan maxsus foydalanish imkoniyati, alohida munosabatlar, 
axborotga to‘liq ega bo‘lish, samarali rag‘batlantiruvchi omillarning yuzaga kelishi, ko‘plab afzalliklarni taʼminlab 
beradi Geografik holat, avvalgi o‘n yilliklardagidan boshqacharoq maʼnoda bo‘lsa-da, XXI asr chegarasida ham 
o‘z ahamiyatini saqlab qolmoqda” [16].

A.Nizomovning fikriga ko‘ra, “...iqtisodiyotni mintaqaviy boshqarishning asosini mintaqaviy takror ishlab 
chiqarish jarayoni tashkil etadiki, u, bir tomondan, ijtimoiy takror ishlab chiqarishning tarmoq tizimlari sifa-
tida belgilansa, boshqa tomondan, yakka-yakka takror ishlab chiqarish jarayonlarining korxona darajasidagi 
integratsiyasi sifatida belgilanadi, bu esa, o‘z navbatida, mintaqa iqtisodiyotining kompleks rivojlanishi uchun 
shart-sharoitlarni belgilab beradi” [17].

P. Krugmanning fikriga ko‘ra, iqtisodiyotni barqaror rivojlanishiga tavsif berganda, sektoral “...tuzilma 
(xizmatlarning ahamiyatini sanoatga qaraganda ko‘tarish), innovatsiyalar, hududning qaror qabul qilishda 
ishtiroki, yuqori texnologik ishlab chiqarish va yuqori malakali ishchi kuchining konsentratsiyasi (ishchi kuchining 
yashash va faoliyat ko‘rsatish muhiti va xizmatlarga nisbatan o‘ziga xos talab bo‘lgan holda), aholi daromadlari 
va bandlik darajasi va boshqalar kabi parametrlar bilan ish ko‘rish lozim bo‘ladi” [18]. B. Singx raqobatbardosh-
likning sanoat va chakana savdoda yalpi qo‘shimcha qiymat hamda biznes-xizmatlarning yalpi qiymati kabi 
jihatlariga eʼtibor qaratadilar [19]. I.Begg o‘zining ilmiy izlanishlarini aholining yashash darajasi indikatorlari bilan 
to‘ldirilgan ishlab chiqarish unumdorligi va bandlikka qaratadi [20].

M.Porterning [16] ilmiy izlanishlari natijasi shuni ko‘rsatadiki bunda, firmalar uchun raqobatda ustunlikni 
yaratishda mintaqaning roli muhim bo‘libgina qolmay, balki u, “mintaqaviy romb” hosil qiladigan to‘rtta o‘zaro 
bog‘langan yo‘nalishlar (determinantlar) bo‘yicha tadqiq etilishi lozim. Bular: omillar parametrlari; talab shartlari; 
turdosh sohalar; firmalar strategiyalari, ularning tuzilishi va raqobatchiligidir. 

Mintaqaning raqobatbardoshligi va barqaror rivojlanishi shu mintaqada joylashgan firmalarning raqobatbar-
doshligiga bog‘liq ekan, uning taʼminlanishi zarur bo‘lgan shart-sharoitlarning taqdim etilishiga, ushbu hududda 
faoliyat ko‘rsatayotgan mikroiqtisodiy subyektlar raqobatbardoshligining qo‘llab-quvvatlanishiga bog‘liq. Biroq 
ushbu korxonalarni mintaqaga jalb qilish va keyinchalik ularni hududda faoliyat ko‘rsatishi uchun firmalarga 
ularning raqobatbardoshlik muhitini yaratib berish zarur. “Barqaror rivojlanish” tushunchasining megodarajaga 
nisbatan qo‘llab sharhlaydigan bo‘lsak, u iqtisodiy olimlarning ilmiy tadqiqotlarida turlicha talqin qilinayotgan 
“hududiy raqobatchilik” tushunchasiga to‘la mos keladi. Baʼzi bir hollarda “..mintaqalar raqobatbardoshligi odatda 
mamlakat barqaror rivojlanishi bilan birga qaraladi va ishsizlikni imkon darajasida pasaytirish hisoblanadi [20].

Hududlar quyidagi barqaror ikkita asosiy o‘zaro bog‘liq jihatni aniqlab olish mumkin:
● tarmoq (iqtisodiy faoliyatning alohida sohalarida kechadigan raqobat); 
● integral (mezoiqtisodiy shart-sharoitlarning, yaʼni eng samarali ijtimoiy takror ishlab chiqarishni joylasht-

irish va tashkil etish nuqtai-nazaridan eng maqbul muhitning o‘ziga xos raqobati, bu raqobat investitsi-
yalar, yuqori texnologiyalar, “inson kapitali” va boshqalarda yaqqol namoyon bo‘ladi).

Mintaqa iqtisodiyotida iqtisodiy barqaror rivojlanishning global, mintaqaviy va hududiy darajalari aniqla-
nadi. Iqtisodiy barqaror rivojlanish makro va mezoiqtisodiy shart-sharoitlarning jami yig‘indisi, hududiy mahal-
liylashgan tizimlarning rivojlanishi va transformatsiyasi avvaldan belgilab berar ekan, uning ko‘rinishi o‘zgaru-
vchan va chegaralangan bo‘ladi. Shuning uchun, uning qisqa, o‘rta va uzoq muddatli turlarga ajratish mumkin 
(1-rasm).

Xulosa qilib aytish mumkinki, mintaqaviy iqtisodiy siyosatni oqilona boshqarish, bunda asosan mamla-
katimiz hududlarini geologik jihatdan o‘rgangan holda bir sohaga jalb qilish muhim deb hisoblaymiz. 

Shuningdek, mintaqaning raqobatbardoshligi va barqaror rivojlanishi shu mintaqada joylashgan fir-
malarning raqobatbardoshligiga bog‘liq ekan, uning taʼminlanishi zarur bo‘lgan shart-sharoitlarning taqdim eti-
lishiga, ushbu hududda faoliyat ko‘rsatayotgan mikroiqtisodiy subyektlar raqobatbardoshligining qo‘llab-quv-
vatlanishiga bog‘liq. Biroq ushbu korxonalarni mintaqaga jalb qilish va keyinchalik ularni hududda faoliyat 
ko‘rsatishi uchun firmalarga ularning raqobatbardoshlik muhitini yaratib berish zarur. 

1-rasm: Mintaqa iqtisodiyotining barqaror rivojlanishini tasnifi1

Xozirgi paytda jahon iqtisodiyotining rivojlanishi yangi modelini yaratish va tatbiq etishda, mamlakatlarning 
modernizatsiya jarayonlarini jadallashtirish bilan bog‘liq tadqiqotlarda global ekologik o‘zgarishlar hisobga olin-
moqda va “Yashil” iqtisodiyot shakllanishi ustuvor maqsad etib qo‘ymoqda [21].

Islohotlarni yanada chuqurlashtirish va erkinlashtirish, barqaror rivojlanishga erishishda ko‘p jihatdan 
mamlakat ichki mintaqalari taraqqiyotiga ustuvor ahamiyat berilmoqda. Hozirgi davrda ishlab chiqarishni to‘g‘ri 
hududiy tashkil qilish, mintaqalarning tabiiy-iqtisodiy resurslaridan samarali foydalanish dolzarb masalalardan 
hisoblanadi. 

Barqaror rivojlanishning ilmiy-nazariy asoslari hanuzgacha umume’tirof etilgan tarzda ochib berilmagan. 
Yuqoridagi tahlillardan kelib chiqib biz tadqiqotchi M.Adilovaning fikriga qo‘shilamiz, uning fikricha barqaror 
rivojlanish, makro, mezo va mikro darajada dinamik rivojlanish maqsadida jamiyatning xususiyat, mohiyat va 
tarkibiy qarashlar tizimi bo‘lib, u global, mintaqaviy va milliy miqyosdagi jamiyatning iqtisodiy ta’minlangan, ijti-
moiy muhofazalangan, ekologik xavfsiz jamiyatning hayot tarzidir [22].

Mintaqalar barqaror rivojlanish iqtisodiy-ekologik jihatlari quyidagi maqsadlarda amalga oshirilishi lozim:

● hozirgi va kelajak avlodlar uchun barqaror rivojlanishning teng imkoniyatlarini taʼminlash;

● ishlab chiqarish kuchlarining tuzilishi va joylashishi tabiat rssurslari holati bilan muvofiq kelishini o‘z 
vaqtida taʼminlash;

● ishlab chiqarishni rivojlantirish va joylashtirishning eng samarali yo‘nalishlarini belgilash;

1 Ilmiy adabiyotlarni umumlashtirish asosida muallif tomonidan tuzilgan.

hajmini va joylashishini asoslash;

● resurslardan foydalanish, ularni asrash, yaxshilash, muhofaza qilishda ilmiy-texnika taraqqiyotining 
asosiy yo‘nalishlarini aniqlash;

● xomashyo va chiqindilardan majmuali foydalanish tadbirlarini asoslash;

● aholining yashashi, faoliyati, dam olishi uchun normal sharoitni taʼminlash, hududlarning ratsional 
ekologik infratuzilmasini tashkil etish.

X U L O S A
1) iqtisodiyotni modernizatsiya qilishda ishlab chiqarishni to‘g‘ri tashkil qilish, mintaqalarning yer-suv, 

mineral xomashyo va mehnat resurslaridan samarali foydalanish dolzarb masalalardan hisoblanadi. 
Barqaror Rivojlanish Maqsadlari (BRM) BMT boshchiligidagi uzoq, ko‘p tarmoqli va ishtirokchi jarayon 
tomonidan ishlab chiqilgan maqsadlardir. Shu bois, tabiiy resurslardan maqsadga muvofiq foydala-
nish, ularni asrash va muhofaza qilish dunyoning barcha mamlakatlari va mintaqalari barqaror rivojlan-
ishining asosiy shartidir; 

2) hudularning iqtisodiy salohiyatidagi tafovutlar bir qator obyektiv sabablar – bozor islohotlarining dast-
labki davridagi mintaqaiy rivojlanish darajasi, mintaqaning innovatsion jozibadorligi, infratuzilma dara-
jasi va boshqa omillar bilan izohlanadi;

3) respublikamizda mintaqalar iqtisodiyotini samarali tashkil qilish, yaʼni, xomashyo ishlab chiqarishga 
qaratilganlikni bartaraf etish, ishlab chiqarish-texnologik qayta qurish, shuningdek, hududlarni kom-
pleks ijtimoiy-iqtisodiy rivojlantirish, infratuzilmasini takomillashtirish, xizmat ko‘rsatish, turizm sohalarini 
rivojlantirish, kichik biznes va xususiy tadbirkorlikni kengaytirish maqsadga muvofiq;

4) hududiy taraqqiyotning umumiy darajasi, hudud iqtisodiyoti asosiy tarmoqlarining holati, hududning 
moliyaviy holati, Investitsion faollik, aholi daromadlari darajasi, bandlik va mehnat bozori, ijtimoiy soha 
holati, ekologik vaziyat hududiy diagnostika ko‘rsatkichlari va shular asosida hududlar reytingini hamda 
rivojlanish indeksini aniqlash, metodologiyasini takomillashtirish imkonini beradi. Murakkab ekologik 
vaziyatli hududlarni davlat tomonidan qo‘llab quvvatlanishining xorijiy tajribasi va mintaqa rivojlanish 
strategiyasini shakllantirish asosida hududlar iqtisodiy barqarorligini ta’minlash vositalarini chuqur 
tadqiq etishni talab etadi;

● barqaror rivojlanishning maqsadlari aholi turmush darajasini oshirishga qaratilgan. Bular:
● qashshoqlikni har qanday shakllarini keng masshtabda bartaraf etish;
● ocharchilikni tugatish, oziq-ovqat xavfsizligini mustahkamlash, ovqatlanish ratsionini yaxshilash hamda 

qishloq xo‘jaligining barqaror rivojlanishiga ko‘maklashish;
● har qanday yoshda sog‘lom turmush tarzini ta’minlash va farovonlikni oshirish;
● umumqamrovli va adolatli sifatli ta’limni ta’minlash hamda barchaga butun umri davomida ta’lim olish 

imkoniyatini rag‘batlantirish;
● gender tenglikni ta’minlash va barcha xotin-qizlarning huquq va imkoniyatlarini kengaytirish;
● samarali bandlikni oshirish va hamma uchun munosib ish bilan ta’minlash asosida barqaror va 

umumqam rovli iqtisodiy o‘sishga ko‘maklashish;
● shahar va qishloqlarning ochiqligi, xavfsizligi, yashash uchun qulayligi va barqarorligini ta’minlash kabi 

maqsadlardir.

